
Қашқадарё... 
Қадимий Қашқа воҳасининг шимоли-шарқидан 

то жануби-ғарбига қадар чўзилган, тоғу тошлар, 
ўру қирлар, дашту далалар қучоғида шамширдай 
ялтираб ётган жўшқин дарё.

Илк қудратни Ҳисор тизма тоғларининг қорли 
чўққиларидан олгувчи бу наҳри нодир Ҳазратибошир 
қишлоғига етганида Жиннидарё, Танхоздарё, Лан-
гардарё, Урадарё, Қумдарё, Ғузордарёга, янаям қуйи-
роққа энганидан кейин эса Шўробсой, Макридсой, 
Оёқчисой, Қалқамасойларга бўлиб беради қучоғи-
даги бор нозу неъматларини.

Бир ёни Самарқанду Бухоро, бир ёни Сурхон-
дарё-ю Туркманистон, яна бир томони Тожикис-
тонга туташиб кетган қадимий ўлка – Қашқа-
дарё вилояти ҳам мана шу саҳий дарё номи би-
лан аталади. Воҳанинг тарихи – «минг асрлар 
ичра пинҳон» – олисдан-олис. Қажартепа, Мўй-
динтепа, Ерқўрғон, Кеш, Нахшаб каби кўҳна ман-
зилгоҳлардан топилган ёдгорликлар, ҳатто, пале-
олит даврида ҳам бу заминда одамлар яшагани; 
Бўржарсойнинг қуйилиш қисмида эса милоддан 
аввалги Viii-iX асрларда, яъни бронза даврла-
рида деҳқончилик беҳад ривожланганидан да-
рак беради. Сўғд маданиятига оид буюмлар, ар-
шакийлар ҳукмронлигида зарб этилган тангалар 
ҳам Қашқадарё илдизлари бениҳоят чуқур эка-
нига гувоҳдир.

Лекин кун кўриш, қора қозонни қайнатиш, бо-
ла-чақа боқиш ҳеч бир замонда осон бўлган эмас. 
Ўзбекнинг улуғ шоири, Қашқадарё фарзанди Аб-
дулла Орипов куюниб куйлагандек:

Бош устингдан ўтди кўп замон, 
Ўтди Будда, ўтди Зардушти. 
Ҳар учраган нокасу нодон,
Она халқим, ёқангдан тутди.
Шундай бўлди. Босқинчи зоти борки, ёқа-

дан тутди: Искандар тутди. Қутайба тутди. Чин-
гиз тутди. Сон-саноқсиз даҳмалар қолди улардан. 
Кейин чоризм, ундан кейин коммунизм қурмоқчи 
бўлган хомхаёл ва шабкўр шўролар... Тутди. Урди. 
Сўкди. Талади. Бойлиги таланди, уйи таланди, гази 
таланди, нефти таланди, пахтаси таланди, дони та-
ланди, нони таланди. Шундан кейин ҳам қонмади – 
қониқмади қонхўр иштаҳалар. Сибирга сургун қил-
дилар, зиндонларга тиқдилар бегуноҳ жонларни. 
Биргина «пахта иши» деган уйдирма қирғин-қа-
тағоннинг ўзида не-не оилалар вайрон қилинди, 
оналар боласидан, акалар укасидан айрилди, хўр-
ланди, ҳақоратланди, ўлдирилди...

Давтоши марганецга, Яккабоғи тошкў-
мир, боксит, асбесту оҳакка, Гавхонаси калийга, 
 Шаҳрисабзу Китоби мармар, графит, симобу ран-
гли металларга, Қарши, Косон, Чироқчи-ю Деҳқо-
нободи газ ва нефть конларига, алқисса, ҳар қадами 
жавоҳирот хазиналарига макон бўлган ўлканинг 
меҳнаткашлари йиллар давомида камбағал-қаш-
шоқ бўлиб қолаверди. Дарё-дарё газу нефтини очо-
фатларча талаган каззоблар юрди кекириб. «Ўзи 
пиширган  таоми ўзига насиб этмаган, бировларни 
кийгизиб, ўзи киймаган, юлдузни кашф этиб, авом 
номини олган» юрт эгалари эса таппи-тезак тута-
тиб, рўзғор тебратишга мажбур бўлдилар. 

«ТАФАККУР ГАВҲАРИ» – 
эзгу мақсадлар элчиси

Асрлар давомида ягона тарихий-маданий маконда яшаб келаётган қар-
дош ўзбек ва туркман халқларини умумий тарих, муштарак маданият, эзгу 
 қадриятлар, урф-одат ва анъаналар боғлаб туради. Бугунги кунда икки 
давлат раҳбарларининг сиёсий иродаси ва ишончи Ўзбекистон ва Туркма-
нистон муносабатларининг янада ривожланиши ва мустаҳкамланишида 
муҳим роль ўйнамоқда. 

Ўзбекистон Республикаси Президенти ҳузуридаги Давлат бошқаруви 
академиясида туркман халқининг Миллий лидери, Туркманистон Халқ 
Маслаҳати Раиси Гурбангули Бердимуҳамедовнинг яқинда ўзбек тилида 
нашр этилган «Тафаккур гавҳари» китоби тақдимотига бағишланган тад-
бирда бу фикрлар яна бир бор эътироф этилди.

Маросимда Ўзбекистон Республикаси Президенти Администрацияси ва-
киллари, Олий Мажлис Сенати ва Қонунчилик палатаси аъзолари, вазирлик 
ва идоралар, мамлакатимиздаги миллий маданий марказлар, илм-фан, таъ-
лим ва маданият, ижод соҳаларининг таниқли намояндалари ҳамда оммавий 
ахборот воситалари ходимлари иштирок этди. 

Таъкидландики, давлат раҳбарлари бошлаб берган эзгу анъаналарга му-
вофиқ, кейинги йилларда ҳар иккала мамлакатда адабиётга, китобхонликка 
катта эътибор қаратилмоқда. Ушбу китоб тақдимоти ҳам ана шу эзгу ишлар-
нинг ёрқин намунаси бўлди.

Анжуманда Ўзбекистон Республикаси Президентининг ташқи сиёсат ма-
салалари бўйича махсус вакили Абдулазиз Комилов, Давлат бошқаруви ака-
демияси ректори Адҳам Бекмуродов, Туркманистоннинг Ўзбекистондаги 
Фавқулодда ва мухтор элчиси Шадурди Мередов, Ёзувчилар уюшмаси раи-
 си, сенатор Сирожиддин Саййид ва бошқалар кейинги йилларда халқлари-
миз ўртасида ўзаро ишонч ва яқин қўшничиликка асосланган кенг кўламли 
ҳамкорлик алоқалари бутунлай янги босқичга кўтарилаётганини таъкид-
лашди. Гурбангули Бердимуҳамедовнинг «Тафаккур гавҳари» китоби ана 
шундай эзгу мақсадларга хизмат қилиши билан улкан аҳамиятга эга эканини 
ҳам қайд этишди.

Асарни ўқиган киши наинки қардош туркман эли, балки барча туркий 
халқларнинг муштарак тарихи ва маданияти, ўлмас қадриятлари, олижаноб 
фазилатлари ҳақида маълумотларга эга бўлади. 

Гулрухбегим ОДАШБОЕВА,
Диёрбек ҒАНИЕВ (фото)

«ISHONCH» мухбирлари

Абдуқодир Ҳусановга Европадаги кучли бешликка кирувчи 
чемпионат жамоаларидан кўплаб таклифлар бўлган. Биргина АПЛ, 

яъни Англия премьер лигасидан 12 та жамоа Абдуқодирга қизиққан.
Футбол тарихида бунақаси бўлмаган ҳали.

Ишқилиб, Европани лол қолдирган ўзбек ўғлонига кўз тегмасин!
4-саҳифада ўқинг...

Президентнинг «Электро-
техника саноатини ривож
лантиришни янги босқичга 
олиб чиқишга доир қўшимча 
чоратадбирлар тўғрисида»ги 
қарори қабул қилинди. 

* * *

23 январь куни Тошкент 
шаҳрида ўз ишини бошлаган 
Ўзбекистон Республикаси 
Олий Мажлиси Сенатининг 
учинчи ялпи мажлиси 24 ян-
варь куни ҳам давом этди.

Икки кун мобайнида 12 та 
қонун лойиҳаси кўриб чиқилиб, 
сенаторлар томонидан маъқул-
ланди. 

Ялпи мажлис бугун, 25 ян-
варь куни ҳам ўз ишини давом 
эттиради.

* * *

«Ўзбекистон Республи-
каси Вазирлар Маҳкамаси 
ҳузуридаги Саноат, радиа-
ция ва ядро хавфсизлиги қў-
митаси ҳузуридаги «Радиа
ция ва ядро хавфсизлиги 
илмийтехник маркази» дав-
лат муассасаси фаолиятини 
йўлга қўйиш чоратадбир-
лари тўғрисида»ги ҳукумат 
қарори қабул қилинди.

* * *

Транспорт вазирлиги Тош-
кент – Андижон пулли ав-
томобиль йўлини давлат-ху-
сусий шериклик асосида 
лойиҳалаштириш, қуриш, мо-
лиялаштириш, бошқариш ва 
техник хизмат кўрсатиш лойи-
ҳаси биринчи босқичи бўйи  ча 
тендер ўтказилишини  эълон 
қилди.

* * *

Тошкент – Хўжакент элек-
тропоезди йўналиши 1,5 кило-
метрга узайтирилиб, поездлар 
«Чиноркент» бекатигача бора-
диган бўлди. Шунингдек, Пар-
кент туманидаги сўлим маскан-
ларга боришни қулайлашти-
риш учун 24 километрлик 
Байтқўрғон – Паркент электр-
лаштирилган темирйўли қури-
лишига старт берилди.

* * *

«Ўзгидромет» агентли-
гининг хабар беришича, дам 
олиш кунлари совуқ ҳаво мас-
салари чекина бошлайди. Ҳаво 
ҳарорати кечаси –7…+3 дара-
жагача, кундузи +7…+14 да-
ражагача кўтарилади. Айрим 
жойларда туман тушиши мум-
кин.

Бош жамоа келишуви, ҳудудий 
жамоа келишувлари ҳамда жамоа 
шартномаларида меҳнаткашларга 
муносиб иш ҳақи тўланиши алоҳида 
белгиланган. Иш ҳақидан муддати 
ўтган қарздорликни бартараф этиш 
бўйича жамоатчилик мониторинги 
йўлга қўйилган.

Хоразм вилояти кенгаши томони-
дан бу борада тизимли ишлар олиб 
борилмоқда. Ўтган йили  217 та кор-
хона ва ташкилотда иш берувчилар 
томонидан энг  кам иш ҳақи меъёр-
ларига риоя этилиши устидан жамо-
атчилик мониторинги амалга оши-
рилди. 

Шунингдек, касаба уюшмалари 
томонидан 102 та корхона, ташки-
лот ва муассасада 1061 нафар хо-
димга тўланаётган иш ҳақи улар-
нинг малака даражасига мувофиқ-
лиги текширилди. 

Аҳоли ўртасида ишсизликни ка-
майтириш, уларнинг бандлигини 
таъминлашга кўмаклашиш масала-
сига ҳам эътибор кучайтирилди. 

Мутасадди давлат идоралари би-
лан ҳамкорликда  меҳнат соҳаси-
даги янгиликлар таҳлил қилиниб, 
норасмий бандликка барҳам бериш 
чоралари кўрилди. Ҳақ тўланадиган 
жамоат ишларига жалб қилинган 
1134 нафар  фуқаро билан тузилган 
меҳнат шартномалари ўрганилди. 
Улар меҳнат муҳофазаси қоида-
лари билан таништирилгани, кириш 
йўриқномасидан ўтказилгани, иш 
соатлари ҳафтасига 40 соатдан ор-
тиқ эмаслиги, зарурий асбоб-ускуна 
ва ҳимоя воситалари билан таъмин-
лангани, иш ҳақи республика ҳу-
дудида белгиланган меҳнатга ҳақ 
тўлашнинг энг кам миқдоридан кам 
эмаслигига эътибор қаратилди. 

Албатта, ҳеч бир ходим лаво-
зим йўриқномасида кўрсатилмаган 
ишларни бажаришни истамайди. 
Айниқса, ўз иши қолиб, бошқа ва-
зифаларни бажариш меҳнат унум-
дорлигига салбий таъсир кўрсатади. 
Бу корхонанинг иқтисодига ҳам за-
рар келтиради. Яқин ўтмишдаги ха-
толар бизга бу борада яхшигина са-
боқ бўлиши керак. Аммо ҳали-ҳа-
мон тегишли хулоса чиқармаган 
раҳбарлар ҳам учраб туради. Бу 
эса касаба уюшмаларидан ҳамиша 
огоҳ бўлишни, ходимлар ҳуқуқини 
ҳимоя қилишни тақозо этади. Шу 
боис болалар меҳнатига ва мажбу-
рий меҳнатга барҳам беришга кў-
маклашиш борасидаги ишлар из-
чил давом эттирилмоқда. Хусусан, 
аҳоли, шунингдек, ходимлар ўрта-
сида мажбурий меҳнатнинг олдини 
олишга қаратилган кенг қамровли 
ахборот-тарғибот ишлари олиб бо-
рилмоқда. 

Касаба уюшмаларининг ишонч 
телефонлари, интернет тармоғидаги 
манзиллари ҳамда ходимда  вазифа-
сига кирмайдиган ишларни бажа-
ришни рад этиш ҳуқуқи борлиги ва 
бу ҳеч қандай салбий оқибатларга 
олиб келмаслиги ҳақида баннер-
лар тайёрланиб, барча туман, шаҳар 

марказларига жойлаштирилди. Кор-
хона, ташкилот, муассасалар ҳамда 
аҳоли гавжум жойларга мажбурий 
меҳнатнинг олдини олишга доир 
650 та постер жойлаштирилди ҳамда 
меҳнаткашлар ҳамда аҳоли вакилла-
рига 13000  дона флаер тарқатилди.

Киши ишга отланар экан, уйига 
соғ-саломат қайтишни истайди. Қо-
лаверса, меҳнати муҳофазаланган 
ходимнинг ишида унум бўлади. Ка-
саба уюшмалари томонидан меҳнат 
муҳофазаси соҳасида  олиб бори-
лаётган жамоатчилик назорати тад-
бирлари иш берувчиларнинг ушбу 
масалага масъулият билан ёнда-
шишга ундамоқда.

2024 йил давомида Федерация-
нинг Хоразм вилояти кенгаши 
меҳнатни муҳофаза қилиш хиз-
мати ходими томонидан 14 та таш-
килот фаолияти ўрганилиб, 143 та 
 камчилик аниқланди. Иш берувчи-
ларга 14 та тақдимнома киритилиб,  
112 та камчилик бартараф этилди.

Бундан ташқари,  711 нафар аёл 
меҳнат қилаётган 14 та ташкилотда 
хотин-қизлар ва касб-ҳунар коллеж-
лари битирувчилари учун ташкил 
этилаётган иш ўринларида меҳнат 
шароитлари яратилиши ҳолати ўр-
ганилди.

Зарарли, хавфли омиллар таъси-
рида ишловчи 612 нафар аёл меҳнатни 
муҳофаза қилиш бўйича йўриқдан ўт-
казилди ҳамда ўқитилди. Улар махсус 
кийим, пойабзал ва шахсий ҳимоя 
воситалари ва сут-қатиқ маҳсулот-
лари билан таъминланди. Ушбу таш-
килотларда маиший-санитария хона-
лари ўрнатилган меъёрларга асосан 
жиҳозланди.

Корхона, ташкилот ва муасса-
саларнинг жамоа шартномаларида 
меҳнат муҳофазаси бўйича 43000 та 
тадбир белгиланган бўлиб, 2024 йил 
давомида уларнинг бажарилишига 
иш берувчилар томонидан жами 16 
млрд. 706 млн. 285 минг сўм маблағ 
сарфланди.

Шунга қарамасдан, йил даво-
мида ишлаб чиқариш билан боғлиқ 
7 та бахтсиз ҳодиса қайд қилиниб, 
улардан 3 тасининг оқибати ўлим 
билан тугаган. Ишлаб чиқаришдаги 
бахтсиз ҳодиса сабабли жабрлан-
ганларга ва бевақт вафот этган хо-
димлар қарамоғидаги оила аъзола-
рига суғурта компаниялари томони-
дан 204 млн. 644 минг 753 сўм тўлаб 
берилган.

Бу эса касаба уюшмаларидан 
2025 йилда назорат тадбирларини 
янада кучайтиришни тақозо қилади. 
Афсус ки, ҳали ҳам айрим хизмат 
кўрсатиш шохобчаларида, фермер 
хўжалик ларида иш ҳақини конверт 
усулида ёки натура шаклида тўлаш 
давом этмоқда. Мамлакат иқтисо-
дига, ходимлар манфаатларига зиён 
етказувчи бундай ҳолатларга бутун-
лай барҳам бериш мақсадида назо-
ратни янада кучайтириш зарур.

Муҳаббат ТЎРАБОЕВА
«ISHONCH»

Иш ҳақининг ўз  вақтида тўланишини, меҳнатга ҳақ тўлашнинг энг 
кам миқдори стандартларига риоя этилишини назорат қилиш 
Ўзбекистон касаба уюшмалари Федерацияси фаолиятининг устувор 
йўналишларидан бири этиб белгиланган. Ушбу йўналишда 
кўрилаётган чоралар касаба уюшма аъзолари меҳнати қадр 
топишига замин яратмоқда.

меҳнат қадри 
ҳақ олганда 

билинади
Корхоналардаги низоларнинг асосини ходимларни ноҳақ 

ишдан бўшатиш, штат бирликларидан ноўрин фойдаланиш 
каби ҳолатлар ташкил этяпти. Касаба уюшмаларига айнан шу 
мавзуда келиб тушган 52 та мурожаатнинг 48 таси  ходим-
лар ҳуқуқлари бузилишига оид бўлиб, барча ҳолатлар жид-
дий  ўрганилиб, меҳнаткашлар ҳуқуқи тикланди. Айни чоғда, 
нафақат ходим, балки иш берувчиларнинг ҳуқуқ ва манфа-
атлари ҳимояси ҳам таъминлаб келинмоқда. Шу ўринда бир 
мисол. Пастдарғом тумани Камбағалликни қисқартириш ва 
бандлик бўлими бошлиғи Ш.Тоғайназаров суд қарори билан 
ишга тикланиб, мажбуран бекор юрган кунлари учун унга 
15,6 миллион сўм миқдоридаги иш ҳақи ундириб берилди.

– Ўтган йил давомида  159 та ташкилотда  меҳнат қилаёт-
ган 11297 нафар аёлга яратилган иш шароити таҳлил қилинди, – 
дейди  Ўзбекистон касаба уюшмалари Федерация  си Самарқанд 
вилояти кенгаши раиси ўринбосари Акбар Абдусаидов. – Бир-
гина меҳнатни муҳофаза қилишга доир 70 мингдан зиёд тарғи-
бот тадбирлари ўтказилиб, иш берувчилар томонидан салкам 68 
миллион сўмдан зиёд маблағ сарфланди.

Ходимлар саломатлигини муҳофазалаш мақсадида 3611 та 
ташкилотда меҳнат қилаётган 300 мингдан зиёд  меҳнаткашлар 

бепул тиббий кўрикдан ўтказилди. Ишлаб чиқариш билан боғ-
лиқ бўлган, оқибати оғир ёхуд ўлим билан тугаган 9 ҳолатдаги 
ҳодиса жабрдийдалари оиласига 680 миллион сўмдан зиёд бир 
йўла тўланадиган товон пуллари ундириб берилди.

Хотин-қизлар муаммоларини ўрганиш ва ҳал этиш юзаси-
дан амалга оширилаётган ишлар кўлами кенгайтирилмоқда. 
Ҳукумат қарори асосида шакллантирилган «Аёллар дафта-
ри»нинг 5-босқичи доирасида вилоятдаги 104 минг 34 нафар 
хотин-қизга амалий ёрдам кўрсатилди. Барча босқичларда ре-
жалаштирилган ишлар устидан қатъий жамоатчилик назо-
рати ўрнатилиб, ижроси таъминланди. «Ёшлар ва бизнесни 
қўллаб-қувватлаш йили» давлат дастури, меҳнаткашлар ва 
уларнинг оила аъзоларини дам олдириш, ички туризмни ри-
вожлантириш, ёш оилаларни қўллаб-қувватлаш борасида ҳам 
белгиланган вазифалар уддаланди.

Йиғилишда кун тартибидан ўрин олган барча масалаларга 
холис баҳо берилиб, 2025 йилда амалга оширилиши лозим 
бўлган муҳим йўналишлар белгиланди.

Нурилла ШАМСИЕВ
«ISHONCH»

сабоқ ва хулоса 
чиқаришга асос бор

Ўзбекистон касаба уюшмалари Федерацияси Самарқанд вилояти кенгашининг ижроия 
қўмитаси мажлиси ўтган йилги фаолият таҳлилига бағишланди.
Устувор вазифалар, белгиланган стратегик мақсадлар ижросида ютуқ ҳам, муайян 
жабҳаларда оқсашлар ҳам бор. Ўтган даврда меҳнат қонунчилиги, норматив-ҳуқуқий 
ҳужжатларга бўлган ёндашувда жиддий бурилишлар ясалди. Жумладан, 63 та ташки-
лотда амалга оширилган жамоатчилик назорати жараёнида 276 ҳолатда меҳнат қо-
нунчилиги талаблари жиддий бузилгани аниқланди. Иш берувчи ва бошланғич касаба 
уюшмаларига ушбу ҳолатларни бартараф этиш бўйича кўрсатмалар берилиб, ижроси 
таъминланди.

Устувор 
вазифалар 

белгилаб 
олинди

Темурийлар тарихи давлат 
музейида Ўзбекистон тад-
биркорлик, бизнес ва хиз-
мат кўрсатиш соҳалари хо-
димлари касаба уюшмаси 
Тошкент шаҳар бирлашган 
қўмитасининг 2024 йил-
даги фаолияти якунлари, 
2025 йилдаги устувор ва-
зифаларга бағишланган 
IV мажлиси бўлиб ўтди. 

Тадбирда ўтган йили ти-
зимда ўзига хос ютуқларга 
эришилгани, касаба уюшма-
сини ташкилий жиҳатдан мус-
таҳкамлаш борасида қатор 
ишлар амалга оширилгани 
 эътироф этилди. Жумладан, 
2024 йилнинг 1 январь ҳолатига 
тармоқ ходимлари касаба уюш-
маси Тошкент шаҳар бирлаш-
ган қўмитаси тасарруфида 494 
та бошланғич, 261 та цех таш-
килотида 58177 нафар аъзо бўл-
ган бўлса, 31 декабрь ҳолатига 
бошланғич ташкилот 593 тага, 
цех ташкилоти 475 тага, аъзолар 
сони эса 67 минг 608 нафарга ет-
ган.

– Меҳнаткашлар ўртасида 
оммавий спорт ва жисмоний 
тарбияни ривожлантиришга 
кўмаклашиш, соғлом турмуш 
тарзини тарғиб қилиш мақса-
дида бошланғич касаба уюш-
маси раислари ҳамда фаоллари 
ўртасида «Саломатлик – 2024» 
мусобақалари, шахмат-шашка 
йўналиши бўйича «Энг фаол 
спорт тарғиботчиси» шиори 
остида спорт тадбирлари ҳам 
ўтказилди, – дейди бирлашган 
қўмита раиси Дилфуза Исмои-
лова. 

Амалга оширилган ти-
зимли ишлар атрофлича баён 
қилинган йиғилишда кун тар-
тибидаги қатор масалалар 
муҳокама этилиб, тегишли қа-
рорлар қабул қилинди. Шу-
нингдек, жорий йилдаги усту-
вор вазифалар ҳам белгилаб 
олинди.

Комила БОЙМУРОДОВА
«ISHONCH»

Бу эса бошланғич касаба уюшма 
ташкилотлари раҳбарларидан ҳисо-
бот-сайлов конференцияларига пухта 
тайёргарлик кўришни, ушбу масалага 
масъулият билан ёндашишни, конфе-
ренциялар «Касаба уюшмалари тўғри-
сида»ги қонунга, Федерация ва тар-
моқ касаба уюшмалари уставларига, 
тизимда амалда бўлган меъёрий ҳуж-
жатларга қатъий амал қилган ҳолда 
ўтказилишини таъминлашни, ҳисо-
бот-сайлов конференциясини ўтка-
зиш билан боғлиқ ҳужжатларни ўрна-
тилган тартибда тўғри расмийлашти-
ришни талаб этади.

Транспорт, йўл ва капитал қури-
лиш, қурилиш индустрияси ходимлари 
касаба уюшмаси Уставида ҳам касаба 
уюшмалари органлари 5 йил муддатга 
сайланиши белгилаб қўйилгани эъти-
борга олиниб, тармоқ касаба уюшмаси 
Республика кенгаши тизимидаги таш-
килотларда ҳисобот-сайловларни ўт-
казиш тўғрисида раёсат қарори қабул 
қилинди ва ижрога йўналтирилди. Ҳи-
собот-сайловларга тайёргарлик кўриш 
ва ўтказиш бўйича тарғибот ишла-
рини ташкил этиш, Ўзбекистон ка-
саба уюшмалари Федерацияси тизи-
мидаги касаба уюшмалари ташкилот-
ларида ҳисобот-сайловларни ўтказиш 
тўғрисидаги низом билан таништи-
риш мақсадида бошланғич ташкилот-
ларда кенгаш аппарати масъул ходим-
лари томонидан ўқув-семинарлар ўт-
казиш режа-жадвали тасдиқланди ва 
ўқувлар ўтказилди. Улар вилоятлар 
тармоқ касаба уюшмаси ҳудудий кен-
гашлари хизматларида бўлган кор-
хона, ташкилот ва муассасалар касаба 

уюшма етакчилари ва фаоллари ишти-
рокида ўтказилди. Иштирокчиларга 
Ўзбекистон касаба уюшмалари Феде-
рацияси томонидан ишлаб чиқилган 
бошланғич касаба уюшмалари ташки-
лотларида ҳисобот-сайлов йиғилиш-
ларини, бошланғич касаба уюшма-
лари ташкилотларида ҳисобот-сайлов 
конференцияларини ўтказиш юзаси-
дан тавсиялар тўплами ва унга муайян 
ўзгартиришлар киритилгани ҳақида 
аниқ маълумотлар бериб ўтилди. Ўт-
ган беш йилликдаги фаолият сарҳисоб 
қилиниб, аъзолар манфаати қай дара-
жада ҳимоя қилингани ҳисобот дав-
рида маълум бўлиши лозимлиги бўйи-
 ча аниқ кўрсатмалар берилди.

Нодира ШАМСИЕВА,
Ўзбекистон Транспорт, йўл 

ва капитал қурилиш, қурилиш 
индустрияси ходимлари касаба 

уюшмаси Республика
кенгашининг маданий-маърифий 
ишлар бўйича бош мутахассиси

Ҳозирлик қизғинҲисобот-сайлов конференция-
лари бошланғич касаба уюшмаси 
ташкилоти фаолиятида муҳим 
воқелик бўлиб, ушбу жараёнда 
эришилган натижалар, шу билан 
бир қаторда, фаолиятни таш-
кил этишда мавжуд муаммолар 
ҳамда йўл қўйилган камчиликлар 
чуқур таҳлил қилинади, келгуси-
даги фаолиятнинг устувор йўна-
лишлари белгилаб олинади.

КИЕВ: хАВфСИзлИК ШАРТлАРИ
БАРчАСИДАН УСТУН

Ҳозирча Киевнинг позицияси аниқ ва ўзгармас: 2022 
йил февралгача бўлган ҳудудий яхлитликни тиклаш – асо-
сий мақсад. Президент Владимир Зеленский тинчлик фақат 

аниқ ва ишончли хавфсизлик кафолатлари мавжуд бўлганда-
гина мумкин эканини бир неча бор таъкидлаган.

«Агар Трамп Украинага кучли кафолатларни таъмин-
лай олса, биз дипломатик қадамларни кўриб чиқишга тай-
ёрмиз», деди Зеленский. Бу кафолатлар НАТОга аъзо бўлиш 

Дональд Трампнинг Оқ уйга қайтиши жаҳон сиёсат айвонида кутилмаган ўзгаришлар ва янги ёндашувлар 
силсиласини бошлаяпти. Баъзилар уни мураккаб можарони тугата оладиган кучли лидер сифатида кўрса, 
бошқалар АҚШ манфаатларини иттифоқчилар ҳисобига ҳимоя қилишидан хавотирда. Ҳар қандай ҳолатда 
ҳам унинг Россия ва Украина атрофидаги вазиятга ёндашуви одамларни тобора кўпроқ қизиқтиряпти. 
Дональд Трампнинг ҳар доимги баландпарвоз баёнотлари ортида катта мақсадлар яширин. У Россия ва Украина 
ўртасидаги урушни 100 кун ичида тугатмоқчи. Бу ваъда амалга ошишидан кўра кўпроқ сиёсий ўйиндек баҳолана-
ётган бўлса-да, Трамп маъмуриятининг асосий стратегиясини акс эттириши билан аҳамиятли. 
«Путин келишувдан бош тортиб, Россияни емирмоқда», деди Трамп ва урушни давом эттириш Москва учун жид-
дий оқибатлар келтириб чиқаришини башорат қилди. У Кремлга янги санкциялар, тарифлар ва чекловлар орқали 
иқтисодий босимни кучайтиришни, шу тариқа уни музокараларга мажбур қилишни режалаштиряпти. 

Гўзалликни қабул қилиш, завқланиш ҳар қандай ҳайрати сўнмаган одамнинг қўлидан келади, 
гўзаллик ҳаммани ҳайратга солиши мумкин, бироқ уни яратиш ҳамманинг ҳам қўлидан келавермайди.

Назар ЭШОНҚУЛ

Лекин офтоб поймол ўлмас,
Кавакларда қолмас ой нури.
Мустақиллик Ой нурлари билан нураф-

шон этди қадим Кеш осмонларини.
Шўролар замонида гоҳ Бухорога, гоҳ 

Сурхондарёга қўшиб юборилган ва ниҳоят, 
1964 йилда яна алоҳида вилоят мақомига 
эга бўлган қадимий Кеш уйғонди. 

Уч ярим миллиондан зиёд халқни елка-
сида опичлаб турган замин уйғонди.

Ўзбекистонда қазиб олинадиган та-
биий газнинг 88, нефтнинг 92, конденсат-
нинг 99,6, олтингугуртнинг 100 фоизини, 
қишлоқ хўжалиги маҳсулотларининг 10,2 
фоизини, жумладан, пахтанинг 11,8, ғалла-
нинг 12, қоракўл терининг 19 фоизини ет-
казиб берадиган саховатли ҳудуд уйғонди. 

«Уйқучи Олимхон»га ўхшаган ерга 
битта чўп қадамаган амирлар, хонлар дас-
тидан қултум сувга ташна чўлу биёбон-
ларга баҳор ҳаволари кирди. «Лаблари хан-
дону тубида доғи яширин» лолаларнинг 
чеҳрасига табассум инди. 

Шувоқлару юлғунлар орасида қунишиб 
ётган, «насрга ярашмаса, назмга ярашмай»-
диган саҳро жонзотларига жон кирди.

Чўлларда илаклар, қўнғирбошлар, қизил-
ча-ю саксовуллар ғунча тугди. Адирларда ял-
тирбошу қўзиқулоқлар, тоғларда арча-ю бо-
домлар, равочу заранглар, писта-ю зирклар 
кўклади. Қоратепа, Чақаликалон, Осмонта-
рош, Яккабоғ, Кўкбулоқ, Чақчар, Деҳқон-
обод, Китоб, Шаҳрисабз, Ҳисор дараларида 
бўри-ю тулкилар, жайра-ю жайронлар, оқ 
тирноқли айиқлару морхўр эчкилар, бургут-
лару тустовуқлар, какликлару япалоққушлар 
овози эшитила бошлади.

Меҳнаткаш халқнинг занжирбанд қўл-
лари ечилди, қулфи дили очилди. Била-
гига куч, белига қувват кирди. Эранлар 
астойдил бел боғлади гўзал ва афсонавий 
қўрғонларини обод қилишга. Бел билан би-
лак бирикди, беш бармоқ йиғилиб мушт 
бўлди, кўп бирикиб эл бўлди, эл бирикиб 
сел бўлди, ип ипга қўшилиб арқон бўлди, 
қайрағочлар қалин бўлди, қишлоқлар сер-
дарахт бўлди, қўллашиб кўтарган юк енгил 
бўлди, иноқлик қут-барака опкелаверди.

Соҳибқирон Амир Темур, Мирзо Улуғ-
бек даврида Шаҳрисабзда қурилган саройлар, 
мақбаралар, мачитлар қаторига 600 йил ўтиб 
яна чўққилар билан бўйлашгулик салобатли 
иморатлар бирин-кетин қад ростлади, воҳа-
нинг олис ва чекка овулларида кўпкарили 
тўйлар «ёр-ёр»ларга уланиб кетди. 

– Айниқса, охирги йилларда мисли кўрил-
маган ишлар амалга ошириляпти. Қашқа-
дарё тарихида ҳатто Соҳибқирон бобо-
миз Амир Темур замонида бўлмаган ишлар 
бўляпти, – дейди қашқадарёлик фахрий жур-
налистлардан бири Ҳусан Темиров айрича 
ифтихор билан. – Охирги етти йилда етмиш 
йиллик манзилдан ўтиб қўйдик.

Охирги йиллар...
Мана шу қисқа, жуда қисқа муддат на-

фақат Қашқадарёга, балки бутун Ўзбекис-
тонга янги давр дарвозаларини катта очиб 
юборди. Асрлар бўйи қарамликда яшаган, 
ҳатто, мустақилликдан кейин ҳам бошқа 
давлатлардан орқада қолган Ватанимизни 
дунё аҳли қайтадан таниди, тан берди.

Биргина Қашқадарёнинг ўзида иқти-
содиёт беш йилда 3 каррага, жон бошига 
тўғри келадиган ҳудудий маҳсулот ҳажми 
2,5 каррага ўсди.

Қулай инвестиция муҳити ярати-
лиши натижасида тадбиркорлик субъект-
лари, саноат корхоналари сони 3 бараварга 
кўпайиб, тадбиркорлик фаолиятини қўл-
лаб-қувватлаш учун 20 триллион сўм кре-
дитлар ажратилди; қарийб 1,5 миллиард 
доллар тўғридан-тўғри хорижий инвести-
циялар, кредитлар ўзлаштирилди; дунёнинг 
55 та давлатига Қашқадарёда ишлаб чиқа-
рилган 1,4 миллиард долларлик маҳсулот-
лар экспорт қилинди; 650 та маҳалла ҳу-
дудидаги жами узунлиги 7 минг километр-
лик йўл, 103 та кўприк таъмирланди, 530 та 
маҳалладаги 400 мингта истеъмолчининг 
электр, 214 та маҳалладаги 1 миллион 200 
минг нафар аҳолининг ичимлик сув таъми-
ноти яхшиланди. Яна қатор-қатор боғлар, 
хиёбонлар, кўчалар, қўрғонлар...

– Ютуқларимиз қамрови Қарши чўл-
ларидан кенг, Ҳисор тоғларидан баланд! – 
дей ди яна бир қашқадарёлик журналист 
Абдужалол Тайпатов. – Ғалабаларни, му-
ваффақиятларни бизга ўхшаш журналист-
лар ҳечам ўхшатолмайди. Ўхшатиб ёзиш 
учун камида яна битта Абдулла ака – Аб-
дулла Орипов керак! 

 Абдулла Орипов! 
 Ўзбекнинг Шарқу Ғарбдаги улуғ даҳо-

ларининг кенжаси.

«Мунажжимларнинг ҳисобларича, ҳар 
800 йилда юлдузлар туркуми муайян бир тар-
тибда жойлашади, яъни улар кийик шаклига 
киради, – деган эди Абдулла Орипов журна-
листлар билан бўлган суҳбатларининг би-
рида. – Фалакиёт оламида юз берадиган 
ана шу ҳодиса кунида туғилганлар Соҳибқи-
рон бўлар экан. 800 йилликнинг бирида Ис-
кандар Зулқарнайн, яна бирида пайғамбари-
миз Муҳаммад алайҳиссалом, бошқасида эса 
Амир Темур ҳазратлари туғилган деган са-
ноқни келтиришади. Бу борада маълум бир 
қонуният мавжудми-йўқми, бу хусусда бир 
гап айтиш мушкул». 

Албатта, мушкул. Аммо Амир Темур 
бобомиздан кейин орадан 605 йил, Али-
шер Навоий ҳазратларидан сўнг 500 йил 
ўтиб Абдулла Ориповнинг дунёга кели-
шида ҳам қандайдир илоҳий сир – ҳикмат 
бордек туюлади менга. «Темур тиғи етма-
ган жойни қалам билан олди Алишер». Те-
мур тиғи етмаган, аммо Навоий ҳазратлари 
қалам билан забт этган бепоён дунёлар узра 
мана энди Навоий наволарига эш бўлиб Аб-
дулла Орипов шеърлари янграмоқда. Йил-
лар ўтгани сайин Аллоҳим Абдулла Ори-
пов даҳосини ҳам бизга бекорга инъом эт-
магани аёнлашиб бораётир. Зотан, Абдулла 
Ориповнинг бу заминда туғилиши ҳам си-
ра-сира тасодиф эмас.

Шарқ фузалолари «илм ва адаб қуб-
баси» деб таърифлаган Қашқадарё на-
фақат ерости-ю ерусти бойликлари, балки 
қадим-қадимдан маънавият бўстони си-
фатида ҳам дунёга машҳур бўлган. Насаф 
ҳадисшунослик мактаби Марв, Бухоро, 
Самарқанд мактабларидан кейин ҳадисшу-
носликнинг Марказий Осиёдаги тўртинчи 
дорилфунуни ҳисобланади. Жаҳон илмига 
бебаҳо ҳисса қўшган Насафийлар шу ерда 
камол топган. Хусрав Деҳлавийу Мирзо Бе-
дил, Зиё Нахшабийу Сайидо Насафийдек 
таниқли шоирларнинг туб илдизи, Ер юзи-
даги бешта расадхонанинг бири бўлган – 
Мирзо Улуғбек номидаги улуғ кошона ҳам 
шу фараҳли ўлкада.

Воҳада булардан ташқари яна 1197 та 
археология, 208 та архитектура, жами 1468 
та маданий мерос объекти, тарихий ман-
зиллар, зиёратгоҳ ва қадамжолар бор.

Қашқадарё бахшичилик мактаби эса 
бебаҳо достон – ўхшаши йўқ достон! Аб-
дулла бахши Нурали ўғли, Тоғай бахши, 
Зоир бахши Қўчқор ўғли, Умир бахши Са-
фаров, Азим шоир Хў-жаев, Шомурод 
бахши Тоғай ўғли, Қаҳҳор ва Абдумурод 
Раҳимовлар дўмбирасин сайратганда, чўл 
маволари тўлғанади. Овози Туркия, АҚШ, 
Россия, Франция, Ҳиндистон, Мўғулис-
тондан ошиб кетган Қодир бахши Раҳим 
ўғли имраниб куйлаган қўшиқларни эшит-
ганда эса ҳали-ҳануз тўқайлар қирғовуллар 
хонишига кўмилади, юлдузлар саргашта 
булбулларнинг беусул куйларига маст бў-
либ рақсга тушади, кўкка тикилган минг 
йиллик чинорлар бахшиёна чайқалади, да-
ралар дилхуш наволарга тўлади, руҳий 
олам жунбишга келади.

 Мумтоз тароналар оғушида меҳмон-
дўст қашқадарёликлар дастурхони атрофида 
чўкка тушиб Чиял яхнаси-ю Ғузор тандири-
дан баҳраманд бўлиш эса... Дўстлар, айтинг, 
қайда бор бундай роҳат, бундай мўъжиза? 

Бор!
Бу мўъжизаи асл ҳам Қашқадарёнинг 

ўзида. У юлдузлар чуғурлашиб тафсилот 
сўйлаб турган Қарши чўлларининг оқшом-
ларида. Саратоннинг ёниб турган кунла-
рида сароблар жимирлаб, кўҳна сардоба-
лардан тутунлар чиқиб турган жазирамадан 
кейинги чўл оқшомлари шу қадар гўзал, шу 
қадар ёқимли бўладики, нафас олиб тўй-
майсан, симириб тўймайсан, яйраб тўй-
майсан! Кўзни юмиб, бир тасаввур қилинг: 
қуёш ботгани ҳамоно чўлу боғларни, дашту 
далаларни, қиру адирларни бахмалдек со-

кин тун қоплайди, кун бўйи тандирдай қи-
зиб ётган маъво булоқ сувидек салқин ша-
бадага кўмилади.

Билмаганлар билиб қўйсинлар-ки, 
Қашқадарё заминида бир вақтнинг ўзида 
йилнинг тўртта фаслини кузатиш мумкин. 
Китоб, Шаҳрисабз тоғлари қорга бурка-
ниб ётганда, Қарши чўлларида саратон ке-
зинади. Ўша пайтда Яккабоғда баҳор, Тал-
лимаржонда эса сахий ёз таровати ҳукмрон 
бўлади. Шоирлар ҳам, рассомлар ҳам ожиз-
лик қиладилар бундай бетакрор манзара-
ларнинг таърифу тавсифига.

Шундай фараҳбахш лаҳзаларда Ҳисор-
нинг сервиқор зирваларига чиқиб, тепада 
қалқиб турган бепоён осмон остидан паст-
ликларга кўз ташлаган одам яна бир мўъ-
жиза билан юзма-юз келади: воҳа милли-
он-миллион чироқларга тўлган. Юздузлар 
осмондаги азалий кўшкини тарк этиб, за-
минга сочилиб кетгандек гўё!..

Ана шунда сезасиз, ҳис қиласиз, кўра-
сиз сарбаланд бу ўлканинг қанчалар ўсиб, 
бахтга тўлиб бораётганини. Ва мабодо мўъ-
жиза рўй бериб, Амир Темур ҳазратлари 
садоқатли тулпори «Кунўғлон» билан бир 
замонларда чанг-тўзонлар кўтариб ўтган 
Қарши, Нишон, Сандиқли қум, Қўнғиртов, 
Косонтов, Маймоқтов, Аловиддинтов чўл-
ларига келиб қолгудек бўлсалар, қай ҳолатга 
тушар эканлар, деган ўй кечади кўнглингиз-
дан. Шундай синоат содир бўлса, Соҳибқи-
рон ҳазратлари олти юз йилдан сўнг дили-
даги асрий орзу-армонлари рўёбга чиқаёт-
ганини, истиқлолимизни, миллатимизнинг 
қадди тикланаётганини кўриб, териларига 
сиғмай кетган бўлардилар. 

Ахир, воҳа эски чопонини ечди, би-
лагини шимарди, белни маҳкам боғлади 
– ишга киришди. Шу ўринда яна айрим 
рақамларни тилга олишга тўғри келади. 
Қаранг, қисқа вақтда 16 минг хонадондан 
иборат 470 та кўпқаватли уй қурилди; 434 
та мактабда қурилиш-таъмирлаш ишлари 
амалга оширилиб, 83 минг нафар ўқувчи 
ўрни яратилди; боғчалар сони 7 каррага ор-
тиб, 4 минг 200 тадан ошди; хорижлик ту-
ристлар сони ярим миллионга, туристик 
хизматлар экспорти эса 100 миллион дол-
ларга етди. Бу рақамлар келажак учун тўки-
лаётган пешона терининг илк меваларидир.

Агар бу рақамлар, бу мевалар 2016 
йилдаги ҳосил билан қиёсланса, улкан 
хирмоннинг салобати янаям яққолроқ 
кўринади. 

Марказлашган ичимлик сув таъми-
ноти 2016 йилда 21,9 фоиз эди, бу кўр-
саткич 2024 йилда 65,2 фоизга етди. Ки-
чик тадбиркорлик субъектлари сони 2016 
йилда 13 минг 785 та эди, 2024 йилда 24 
минг 423 тага кўпайди.

2016 йилда кичик саноат зоналари, 
ёшлар тадбиркорлик саноат зоналари де-
ган гаплар қашқадарёликларнинг луға-
тида ҳам йўқ эди. Бугун эса уларнинг 
сони 80 дан ошиб кетди.

Шу йиллар ичида мактабгача таълим му-
ассасалари сони 326 та дан 3879 тага кўпайди. 
Биргина 2024 йилнинг ўзида 32 минг нафар 
фуқарога 598,5 миллиард сўмлик кредит 
ажратилди. Жумладан, қишлоқ хўжалиги 
йўналишида иссиқхоналарни кўпайтириш, 
мева-сабзавот ва боғдорчиликни, чорвачи-
лик ва паррандачиликни, балиқчилик ва 
 асаларичиликни ривожлантириш ҳамда за-
рур асбоб-ускуналар сотиб олиш йўлидаги 
20844 лойиҳа учун 438,1 миллиард сўм тақ-
дим этилди. Бундан ташқари, хизматлар соҳа-
сини кучайтиришга 86 миллиард сўм, ҳунар-
мандлик соҳасига 51 миллиард сўм берилди. 
20 минг фуқаро касб-ҳунар ва тадбиркорлик 
кўникмаларига ўқитилди. Энг муҳими, ер ўз 
эгаларига берилди. Бир йилнинг ўзида 7 минг 
гектардан зиёд майдон ижара асосида узоқ 
муддатга деҳқон хўжаликлари учун ажратиб 
берилди.

Маҳаллаларда кичик ишлаб чиқариш, 
хизмат ва савдо объектларини ташкил 

этиш учун 1 триллион 470 миллиард сўм-
лик 25582 та микролойиҳа ишга туширилди 
ҳамда 43 мингдан ортиқ иш ўрни очилди.

Йил аввалида 103 минг камбағал оила 
бўлиб, камбағаллик даражаси 11,5 фоизни 
ташкил этган бўлса, мазкур саъй-ҳаракат-
лар туфайли бу кўрсаткич 8 фоизга тушди. 

4
Энди ҳақли савол туғилади: хўш, нега 

нафақат қадим Қашқадарё аҳли, балки ҳар 
сиқим тупроғи олтинга тенг Туркистону Ту-
рон халқлари юз йиллар мобайнида чайла-
ларда яшадилар? Нега бири икки бўлмади? 
Нега бундан-да ғариб бўлган бошқа давлат-
лар, масалан, Жанубий Корея, Япония ёки 
бир ҳовучгина аҳолиси бўлган Сингапур 
30-40 йил ичида жаҳондаги энг бой дав-
латга айланиб кетди? Ўтган асрнинг ўртала-
ригача қашшоқ бўлган Хитой-чи? У қандай 
қилиб бугун бутун дунёни қойил қилаётир? 
Хитой давлати 1990 йилдан буёғига қандай 
қилиб 730 миллион фуқаросини камбағал-
ликдан қутқазди? 1990 йилда қашшоқлик 
даражаси 66,6 фоиз бўлган бу давлат қай 
йўсинда кўрсаткични 2 фоиздан ҳам пастга 
туширди?

Хитой билан боғлиқ яна бир харак-
терли ҳақиқат: бундан 600 йиллар ав-
вал, яъни 1500-йилларда Хитой дунёда 
энг ривожланган давлатлардан бири бўл-
ган. Унинг иқтисодиёти ўша пайтларда 
жаҳон ялпи ички маҳсулотининг 25 фои-
зини ташкил қилган. 1950 йилга келганда 
эса бу кўрсаткич 5 фоизга тушиб қолган. 
Ўтган асрнинг 50-60-йилларида «арслон» 
яна уйғонди, унинг глобал ички маҳсулот-
даги улуши 19 фоиздан ошди. Ўсиш та-
рихи катта реформатор Дэн Сяопин номи 
билан боғлиқ, дейишади жаҳон сиёсатчи-
лари. Дарҳақиқат, Дэн Сяопиннинг 1970 
йилларда илгари сурган ислоҳотлари кўп 
йиллар ҳаракатсиз ётган иқтисодий ги-
гантни озодликка чиқариб юборди. Хитой 
шу даражада юксалдики, ҳатто «Вашинг-
тон Пост» газетаси «Хитой Америка-
нинг илм-фандаги ҳукмронлигига тобора 
кўпроқ соя солмоқда» деб ёзишга мажбур 
бўлди. Яна ўша газета алоҳида таъкидла-
дики, кейинги вақтларда АҚШнинг энг 
нуфузли муассасаларидаги кўплаб олим-
лар лаборатория ташкил этиш учун Хи-
тойга кетиб қолмоқда...

Хитойнинг тараққиёт йўллари нима-
лари биландир Янги Ўзбекистон йўлларига 
ўхшаб кетади.

Шавкат Мирзиёевнинг Президент этиб 
сайланиши ҳам мамлакат ҳаволарида қу-
юқлашган туманларни тарқата бошлади. 
Сайлов тизимлари халқаро жамғармаси-
нинг Кавказ ва Марказий Осиё бўйича ме-
нежери Энтони Слив Бауер бу ўзгаришлар 
жараёнини холисона баҳолаган. У бундай 
дейди: 

«Президент Шавкат Мирзиёев 2016 йил-
дан бошлаб Ўзбекистонда қарорлар қабул қи-
лиш жараёнини ўзгартириш, фуқаролик жа-
миятини жонлантириш, сиёсий рақобатни 
рағбатлантириш, инсон ҳуқуқлари масала-
ларини ҳал этиш ва мамлакат мақомига мос 
фуқаролик маданиятини шакллантириш бўй-
ича жадал сиёсат олиб бормоқда.

Ҳозир амалга оширилаётган ўзгаришлар-
нинг илдизи Мирзиёев 2003 йил Бош вазир ла-
возимига тайинланиши билан боғлиқ. У мил-
лий-сиёсий мунозаралар натижасида қилган 
хулосалари асосида жимгина ишлади, чунки 
мамлакатда ўзининг улкан салоҳиятидан 
фойдаланишига тўсиқлар бор эди.

Президент томонидан таклиф этил-
ган ва ҳозир амалга оширилаётган кўплаб 
дас турлар ички сиёсий ландшафтни қайта 
 шакллантириш, фуқаро ва давлат ўрта-
сидаги туб муносабатларни ўзгартириш 
ҳамда узоқ вақтдан бери ташқи қудратли 
кучлар таъсири остида бўлган мин-
тақада геосиё сий тартибни қайта муво-
занатлаш мақсадини кўзлаган.

2016 йил декабрь ойидаги Президент 
сайлови олдидан бўлиб ўтган сайловолди 
ташвиқоти жараёнида Мирзиёев халққа хиз-
мат қиладиган, очиқ ва шаффоф  тамойилга 
асосланган ҳукуматни шакллантириш йўли-
дан борди. Бу мустақил Ўзбекис тон ва бо-
шқа кўплаб собиқ совет респуб ликалари та-
жрибасидаги янгилик эди».

Сиёсатчи айтганидек, Ўзбекистон 
Президенти бошлаган ишлар нафақат со-
биқ совет республикалари, балки жаҳон-
нинг бошқа мамлакатлари учун ҳам 
ибратли эди. Аммо мақсадга эришиш – 
олдиндаги сон-саноқсиз муаммоларни 
енгиш, чангу тўзонларга чидаш, пасту ба-
ланд йўлларни орқада қолдириш... Ва яна 
катта карвон ичидаги бир томчи сув ни 
дарё билгувчи қумурсқа мижозларни, 
игна билан битадиган ишга жуволдиз 
тиқадиган нодонларни, ҳовузни бир ке-
сак билан лойқалатиб ташлайман дегувчи 
калтабинларни (гарчанд ундайлар денгиз-
дан томчи каби эса-да) тўғри йўлга ун-
даш, сафга тортиш осон бўлмади. 

Иш – ишсизлик ва камбағалликни ка-
майтиришдан бошлангани боис мамлакатда 
тадбиркорлар сафи кенгайди. Илм-фанга, 
инновацияга, ҳаётнинг барча жабҳаларига 
эътибор кучайди. Инфратузилмадаги оқ-
соқлик, инновация ва сармоя киритишдаги 
хатоликлар тузатилди, бозор яратиш, си-
фатсиз таълим ва соғлиқни сақлашдаги 
камчиликларга барҳам бера бошланди. Энг 
муҳим тамойил – муносиб ҳақ тўланадиган 
иш ўринлари яратилиб, юқори ижтимоий 
ҳаракатчанликни таъминлайдиган адо-
латли жамият пойдеворига дастлабки ғишт-
лар қўйилди. Қулай муҳит туфайли янги 
 шаклланаётган бозорларда муваффақиятли 
 лойиҳалар пайдо бўлди, инвесторлар келди, 
инноваторлар кўпайди.

«Инсон қадри учун» формуласи билан 
«Инсон – жамият – давлат» тамойиллари 
Янги Ўзбекистоннинг чин ғоясига айланди. 
Тўпланган тажрибалар эса «Ўзбекистон – 
2030» стратегиясини дунёга келтирди.

Мен бу ерда янгича ёндашув туфайли 
2030 йилгача Ўзбекистонда ялпи ички маҳ-
сулотнинг йиллик ўсиши камида 6 фоизга, 
миқдори эса 200 миллиард долларга еткази-
лиши, камбағаллик қисқариши, аҳоли фа-
ровонлиги бир неча баробарга ошиши бора-
сидаги аниқ режаларга тўхталмайман. Зеро, 
улар алоҳида мақолаларнинг мавзуларидир.

Ҳозир сўз Қашқадарё ҳақида 
 бораётир. Гапнинг рости шуки, Шавкат 
 Мирзиёев Президент этиб сайлангани-
дан кейин воҳадаги ижтимоий-сиёсий иқ-
лим тамомила янгиланди. Янгиланиш ил-
дизлари Президентнинг вилоятга қилган 
ташрифларига боғланиб кетади. Прези-
дент 2017-2024 йиллар давомида Қашқа-

дарё вилоятига 11 марта ташриф буюрди. 
Ташрифларнинг ҳар бири, бадиийроқ 

ифодалаганда, ҳали очилмаган булоқлар-
нинг кўзларини очди. Боғларга баҳор ҳа-
воларини олиб кирди. Мудроқ кўнгил-
ларни уйғотди. Масалан, 2017 йилгача 
Ўзбекистоннинг қарийб 20 фоиз пахтаси 
етиштириладиган воҳада арзигудай тўқи-
мачилик корхонаси йўқ эди. 2016 йил-
нинг адоғида Қарши туманидаги «LT 
Textile international» хорижий корхонаси, 
2017 йилда Қарши шаҳридаги «Sulton Tex 
Group» МЧЖнинг тўқимачилик корхона-
лари, ундан кейинги йилларда Қарши ту-
манидаги «KHiLAL TEX» LLC, «Қарши 
Агро кластер» МЧЖга қарашли «Ий-
ман текстиль» масъулияти чекланган жа-
мияти, Косон туманидаги «Koson Baxt 
Tekstil» масъулияти чекланган жамияти 
ўз фаолия тини бошлаб юборди. Натижада 
авваллари етиштирилган 400 минг тонна 
пахта хомашёсининг 53 фоизи қайта 
ишланган бўлса, бу кўрсаткич эндиликда 
100 фоизга етди. 

Келгусидаги режалар бундан-да катта, 

бундан-да салмоқли.
2025 йилда биргина тадбиркорликни 

йўлга қўйиш учун 26 минг фуқарога 616 
миллиард сўмлик имтиёзли кредит бери-
лади. Барқарор даромад манбаини яратиш 
учун 4141 кишига 25,2 миллиард сўмлик 
субсидия ажратилади. 21,5 минг фуқаро 
касб-ҳунар ва тадбиркорлик кўникмалари 
бўйича ўқитилади. Аҳоли даромадини оши-
риш учун деҳқон хўжаликлари ташкил қи-
лиш мақсадида пахта ва ғалладан қисқар-
тирилган 5850 гектар ер 11 минг 700 нафар 
кишига бўлиб берилади. Маҳаллаларда 33 
мингдан ортиқ микролойиҳа амалга оши-
рилиб, 66 минг нафар кишининг бандлиги 
таъминланади. Янгидан 6820 та юридик 
мақомдаги ва 8395 та якка тартибдаги тад-
биркорлик субъекти ташкил этилади. Мақ-
сад 2025 йилда 21 минг 797 та оилани кам-
бағалликдан чиқаришдир. Бунинг учун 
барқарор бандлик ва юқори даромад то-
пишга эришиш орқали 83 минг 795 киши 
ишли бўлади. Натижада йил охирига бориб 
камбағаллик кўрсаткичи 6,4, ишсизлик да-
ражаси 5,4 фоизгача пасаяди.

Катта режалар катта ҳаракатларни ва мав-
жуд муаммоларни жой-жойида ҳал қилишни 
талаб қилади. Лекин муаммолар ҳам оз эмас. 
Мисол учун, вилоятда умргузаронлик қила-
ётган 3,6 миллион аҳолининг 1 миллион 847 
мингга яқини иш билан таъминланган эса-да, 
яна 83 минг кишига иш топиб бериш лозим. 
Юз-юз чақиримлаб йўлларни тузатиш, мак-
таблар қуриш, боғчалар сонини кўпайтириш, 
хонадонларни тоза ичимлик сув, газ, электр 
билан таъминлаш...

Бироқ оила аҳил бўлса, омад ўз оёғи би-
лан келади, дейишади боболаримиз. Дав-
латнинг кучи – оғиз бирликда. Кўп ти-
килса, кўл бўлади, кўп бирикса, эл бўлади, 
эл бирикса, сел бўлади. Ерости ва ерусти 
бойликлари беҳисоб бўлган қашқадарё-
ликларнинг тили ҳам, дили ҳам, мақсаду 
 муаммолари ҳам битта – худди бир кема-
нинг жон-тани бир жасур денгизчилари 
каби. Амир Темурдек саркардалари, Аб-
дулла Ориповдек шоирлари, Қодир бах-
шидек бахшилари, кураги ерга тегмаган 
донгдор полвонлари, миришкор деҳқон-
лари, боғбонлари, мамлакатниниг ярмини 
гўшт билан таъминлаб турган моҳир чорва-
дорлари, ғурури Оқсарой каби баланд одам-
лари бўлган бу ўлка баланд чўққилар томон 
илдам одимлар ташламоқда.

Иложин топса агар, 
кетмоннинг дастасин ҳам

Ерга қадаб термулиб, 
кўкартиргувчи бу халқ.

Жазм этса кўкка бўяр 
жаҳон харитасин ҳам,

Бугун чўлга чиқибди, 
нияти топсин барҳақ.

Шундай – Абдулла Орипов ардоқла-
ган мард, танти, чапани, бир сўзли, ваъда-
сида турадиган, қўли очиқ, меҳмондўст қа-
дим Қашқадарё халқининг нияти, албатта, 
барҳақ топади, ушалади. Шўртан газ-кимё 
мажмуаси, Шўртан нефть ва газ ишлаб 
чиқариш бошқармаси, Муборак нефть ва 
газ қазиб чиқариш бошқармаси, Муборак 
газни қайта ишлаш заводи каби Марка-
зий Осиёда қиёси йўқ корхоналари бўлган 
Қашқадарё Улуғ дарё бўлади ҳали!

Зотан:
Халқ денгиздир,
Халқ тўлқиндир,
Халқ кучдир.

УЛУҒ ДАРЁ
Абдусаид КЎчИМОВ,
Олий Мажлис 
Сенати аъзоси,
Ўзбекистонда хизмат 
кўрсатган ёшлар 
мураббийси

Ҳар кимдан кенгаш олдим, ҳар кимдан фикр ўргандим: қайси бири
фойдалироқ бўлса, уни кўнгил хазинасида сақлаб, ишлата билдим.

Амир ТЕМУР

ёки мамлакат ҳудудида, жумладан, америкаликларнинг ҳам, 
халқаро тинчликпарвар кучларнинг ҳам жойлаштиришини 
назарда тутади. 

Киев АҚШни бу можарода асосий воситачи сифатида 
кўряпти. «Агар АҚШ Украина НАТОда бўлиши керак деб 
ҳисобласа, биз у ерда бўламиз», дея таъкидлади Зеленский. 

МОСКВА: САНКцИялАР БОСИМИ 
ОСТИДА ЭҲТИёТКОР ОпТИМИзМ

Кремль расман музокараларга тайёр эканини эълон 
қилди. Бироқ бу ҳақда ўта  эҳтиёткор фикрлар билдирил-
я   пти. Владимир Путин Россия фақат «тенг ҳуқуқ ва ўзаро 
ҳурмат» шартларидагина мулоқотга очиқ эканини таъкидла-
япти. 

Бироқ АҚШ ва ЕИнинг санкциялари Россия иқтисодиё-
тига босим ўтказишда давом этмоқда. Москва расман санк-
циялар унинг суверенитетини мустаҳкамлаётганини таъ-
кидлаётган бир пайтда, экспертлар иқтисодиётнинг муҳим 
тармоқлари дуч келаётган қийинчиликларга кўпроқ эътибор 
қаратяпти. Кремль узоқ муддатли можаро оғир оқибатларга 

олиб келишини англаётган бўлса керак, бироқ ҳозирча жид-
дий ёнбосишларга тайёр ҳам эмас.

ҚАРШИлИКлИ ДИплОМАТИя
Трамп тажрибали сиёсатчи ўлароқ, ўз талабларини уль-

тиматив баёнотлар билан бошлашни афзал кўради. Бироқ 
дипломатия – бу нафақат илк қадамлар, балки уларнинг узоқ 
муддатли оқибатлари муҳим бўлган нозик ўйин.

Бир томондан, Украина ўз ҳудудларини тўлиқ қайта-
ришни талаб қиляпти, иккинчи томондан, Россия қўшиб 
олинган ҳудудлардан воз кечиш ниятидан йироқ. АҚШ эса, 
ўз навбатида, дунёга етакчи давлат эканини кўрсатишга ин-
тиляпти.

Қанчалик ақл бовар қилмас кўринмасин, ушбу вазиятдан 
ягона чиқиш йўли муросага келишдир.

ЭҲТИМОлИЙ СцЕНАРИЙлАР
1. Дипломатик йўл. Агар Трамп урушни 100 кун ичида 

тугатмоқчи бўлса, унинг маъмурияти қуйидагиларни таклиф 
этиши мумкин:

– катта ҳарбий ёрдам эвазига Украинадан муросага ро-
зилик олиш;

– Россияга санкцияларни юмшатиш ёки муносабатларни 
қисман нормаллаштириш ҳақида ваъда бериш. 

Бироқ бундай сценарий ЕИ ва НАТОдаги АҚШ иттифоқ-
чиларининг розилигисиз амалга ошиши қийин масала.

2. Санкцияларни кучайтириш. Трамп қуйидагиларга тая-
ниб, Москвага иқтисодий босимни кучайтириши мумкин:

– энергия ресурсларига тўлиқ эмбарго жорий қилиш;
– Россиянинг қолган банкларини SWiFTдан узиб қўйиш;
– Россия билан ҳамкорлик қилаётган мамлакатларга, 

жумладан, Ҳиндистон ва Хитойга иккиламчи санкцияларни 
қўллаш.

Бу стратегия Россиядаги инқирозни кучайтириши мум-
кин, бироқ жаҳон иқтисодиёти учун катта хавф туғдириши 
эҳтимолдан холи эмас.

3. Можарони музлатиш. Трамп ҳеч қандай якуний ечим-
сиз вақтинчалик сулҳни бошлашга ҳаракат қилиши мумкин. 
Бундай ёндашув вақтинчалик «муваффақият»га олиб келса 
ҳам, узоқ муддатли муаммоларни ҳал қилишга қодир эмас.

4. Можаронинг эскалацияси. Агар томонлар муросага 
келмаса, можаро АҚШ иштирокида янада кенг кўламли 
тўқнашувга айланиши мумкин. Бу глобал барқарорлик учун 
янги хавф ва таҳдидларни келтириб чиқаради.

УзОҚ МУДДАТлИ ОҚИБАТлАР
Қандай натижага олиб келишидан қатъи назар, Россия ва 

Украина ўртасидаги можаронинг жаҳон сиёсатига ва кучлар 
мувозанатига таъсири катта бўлади. Агар Трамп тинч-
ликка эришса, бу уни кучли лидер сифатидаги 
мавқеини янада мустаҳкамлайди, бироқ 
кўплаб масалалар ўз ечимини топмайди. 
Агар дипломатия муваффақиятсизликка 
учраса, дунёдаги танглик янада кучаяди. 

Натижа эса кимнинг дастлабки қа-
дамни қўйишига боғлиқ. Ҳозирча Трамп 
ҳам, Зеленский ва Путин ҳам ўз шахмат 
ўйинини давом эттиряпти. Дунё эса довга 
кўп нарса тикилган бу шахмат тахтаси 
атрофида айланяпти. 

мУЗОКАРАЛАР, сАНКцИяЛАР ВА КУчЛАР мУВОЗАНАТИ

Жаҳонгир 

MУАССИС:

Сизга узатилган ҳамма қўлни тутаверманг, 
чунки инсон ниқобидаги неча шайтонлар бордир. 

Жалолиддин РУМИЙ

«ОТ ИзИНИ ТОЙ БОСАР»
Абдуқодир ота изидан келяпти. Унинг отаси Ҳикмат-

жон Ҳошимов собиқ профессионал футболчи. Фаолияти 
давомида «Сўғдиёна», «Андижон», «Насаф», «Бунёдкор» 
каби жамоаларда ўйнаган. У Бекободнинг «Металлург» 
жамоаси таркибида 300 га яқин ўйинда майдонга тушган. 
Миллий терма жамоа сафида эса 13 та ўйинда қатнашиб, 
битта гол урган.

Биз Ҳикматжон Ҳошимов билан боғлана олмадик. 
Айтишларича, у Англияда экан.

Абдуқодирнинг ҳозирги даражага етишишида ота-
сининг ўрни беқиёс. У ўғлига тўғри йўлни кўрсатгани, 
тўғри маслаҳат бергани ва ўз ўрнида, ўринли танқид қил-
гани учун Абдуқодир бугунги натижага эришди.

Камтарга камол, деганлари бор гап. Абдуқодирни бо-
лалигида отаси эмас, амакиси «Бунёдкор» академиясига 
олиб борган экан. Отаси «мени таниб-билиб қолишса, 
гап-сўз бўлиши мумкин», деб узоқ вақт академиядан 
узоқда юрган экан. Мана сизга камтарлик...

 Ҳошимовлар оиласини футболчилар сулоласи дейиш 
мумкин. Яқинда Абдуқодирнинг укаси Абдураҳим Ҳуса-
нов «Ланс» футбол академиясига қабул қилинди. Ажаб 
эмас, у ҳам тез орада акасидек машҳур бўлиб кетса.

 Абдуқодир Ҳусанов ҳадемай, 21 ёшга тўлади. Аммо, 
у бу йил туғилган кунини нишонлай олмайди. Чунки... 29 
февраль куни таваллуд топган. Бу сана эса тўрт йилда бир 
келади, яъни кабиса йилида.

Зарари йўқ, Абдуқодир туғилган кунини вазиятга 
қараб, ё бир кун олдин, ёки бир кун кейин нишонлар. 
Биз эса бундан бир ҳикмат изладик: унга туғилишидаёқ 
бетак рорлик насиб этгандек...

ҚОР КУРАлГАН КУНлАР...
Агар таъбир жоиз бўлса, Абдуқодир ботқоқдан ўзини 

ўз қулоғидан тортиб чиқарган йигит. У ўз кучи ва маҳора-
тига ишониб, 16 ёшида «Бунёдкор»нинг асосий таркиби-
да майдонга тушишни орзу қиларди. Аммо унга «Тўғри 
келмайсан, тортолмайсан», дейишди. Бу «хулоса» уни 
хафа қилди, орзуси билан хайрлаштирди, аммо футбол-
дан ҳафсаласини пир қилолмади. Аксинча, унинг кўзи 
ёнди, кўкси ёнди, ғужури уйғонди... 

У 17 ёшида Беларусга борди. «Энергетик-БГУ» жа-
моаси таркибида майдонга тушишни нақ бир йил кутди. 
Қачонки, 18 ёшга тўлгач, ўз ўйин услуби билан майдонда 
«монстр»га айланди. Аммо бунгача у Беларусда «момоси-
ни кўрди». Яъни 100 доллар ойликка қаноат 
қилди, ет- маса қарз олди, ўзини еб- 
ичишдан қисди. Қишда эрталабки 
чигалёз- ди машқлар ўрнига май-
д о н н и қалин қордан тозалади. 
Ё т о қ - хонага ҳам бормасдан, 
м а й - дон четидаги кийим 
а л - маштириш хонасида 
қолиб, бир-икки соат ухлаб 
о л г ач , кечки машғулотларга 
ўша ер- дан чиқди. Шунча ази-
ят етма- гандай, (расмий эмас) 
ў р - тоқлик учрашувларидан 

бирида жиддий жароҳат 

олиб, 2-3 ой гипсда юрди...
Энди, ўзингиз айтинг, 17 ёшида қадрдон уйи, ота-она-

си ва яқинларидан олисда бизга маълуму номаълум бўл-
ган ким қанча қийинчиликларга тишини тишига қўйиб 
чидаган Абдуқодир нимага эришди? У ўз қулоғидан ўзи 
тортиб, ўзига ҳозирча ҳамма ҳавас қилаётган тақдирни 
тортиқ қилди-ку, ахир!.. 

«пОЕзД», «МОНСТР», «ТАНК»...
Салкам қирқ йилдан бери футбол деса «томдан 

ташлайман», миллионлар ўйинини кузатаман. Одатда, 
футбол ишқибозлари, айниқса, хорижда футболчининг 
кўриниши ёки ўйин услубига қараб, унга лақаб қўйиша-
ди. Масалан, Руни – «Шрек», Роналдо – «Сўйлоқ», Пуйол 
– «Тарзан», Пепе – «Телба», Месси – «Бурга», Рональ-
дино – «Сеҳргар», Занетти – «Трактор»... Бу рўйхатни 
узоқ давом эттириш мумкин. Лекин мен шу пайтгача бир 
йилнинг ўзида бир эмас, учта «лақаб»ли бўлган футбол-
чини эслолмайман, эшитмаганман ҳам.

Бизнинг Абдуқодир Ҳусановга ўзимизда, яъни Ўз-
бекистонда «поезд», Россияда «монстр», Европада эса 
«танк» деб лақаб беришди. Аслида бу – шунчаки лақаб 
эмас, Абдуқодирга (унинг ҳимоядаги ишончли ўйини ва 
ўзига хос услубидан келиб чиқиб) берилган таъриф ҳамда 
баҳодир.

Чиндан ҳам, 20 ёшли футболчимизга, унинг «под-
кат»да ва яна яккама-якка курашларда елка билан (қў-
полроқ бўлса-да,) қоидани бузмасдан тоза ўйнашига ма-
наман деган хорижий «оқсоқол» футболчилар ҳам тан 
беришади.

Футболда ҳужумчилар кўпроқ олқишланади. Чунки 
улар кўпроқ гол уришади-да. Абдуқодир эса, ҳимоячи 
бўлса-да, «Ланс»да энг кўп олқишланадиган футбол-
чилардан бири эди. Унинг майдондаги ҳаракатларидан 
ишқибозлар завқланишган.

хОИН ЭМАС, ҚАҲРАМОН!
Бугун фақат биз эмас, бутун дунё Абдуқодир ҳақида 

гапиряпти, ёзяпти, кўрсатяпти. Бундан ким фахрланмай-
ди, дейсиз! Аммо...

1992 йил «Пахтакор»нинг асосий ўйинчилари – Игорь 
Шквирин Исроилга, Андрей Пятницкий ва Геннадий 
Денисов Россияга йўл олишди. Улар қаторида Миржа-
лол Қосимов ҳам Россияга, аниқроғи, Владикавказнинг 
«Спартак» жамоасига ўтиб кетди. 

Ўшанда республикамиздаги марказий газеталардан 
бирида Миржалол Қосимов ҳақида каттагина мақола 
эълон қилинганди. Унда «Ўзбекистонда туғилгансан, ўз-
бексан, футбол ўйнашни шу юртда ўргангансан. Шундай 
экан, шу ерда тўп тепмайсанми, у ёқларда нима бор?..» 
деган мазмунда фикр-мулоҳазалар билдирилиб, Миржа-
лол Қосимов салкам хоинга чиқарилган эди...

«Ўзбек Марадонаси»нинг ўзбек футболига нималар 
бергани ҳақида қатор мисоллар келтириб, соатлаб гапи-
риш мумкин ва буни катта ёшли ишқибозлар жуда яхши 
билишади. 

Қосимов хорижга кетиб, кам бўлмади. Биринчи нав-
батда, ҳар ёндан йиғилган маҳоратли ва тажрибали фут-
болчилар билан тўп «талашиб», иқтидори янада очилди. 

Қолаверса, мўмайгина даромадли, қора 
«Мерс»ли бўлди. Унга ва жамоадошла-
рига Россияда чемпионликни қўлга 
киритишгани учун немис машинаси 
совға қилинганди.

Ўзбекистон терма жамоаси 1994 
йил «Осиё ўйинлари» ғолиби бўлди. 
Ўшанда чемпионлар «Тико» билан тақ-
дирланди. Аммо ҳаммаси эмас. Захира-
даги футболчилар у ёқда турсин, асо-
сий таркиб ўйинчиларидан фақат 5-6 
нафарига машина берилганди, холос.

Бугун чемпионларни муносиб тақ-
дирлашга имкониятлар етарли, тақдир-
ланяпти ҳам.

Биз бировнинг пулини санашга 
устамиз. Бир пасда Абдуқодирнинг 
йиллик маоши ойига, ҳафтасига, ку-

нига ва ҳаттоки, соатига қан- ч а д а н 
тушишини ҳисоблаб ташладик. Н и м а 
эмиш, Абдуқодир ухлаб ётган- да ҳам 
пул топармиш...

Майли-да, топсин, қандини урсин. Бу 
даражага етишнинг ўзи бўлма- ган. Бунинг 
ортида тинимсиз меҳнат ва м а ш а қ қ ат 
ётибди.

Футболда катта пул 
айланади, а й н и қ с а , 
хорижда. 

Б и - л а с и з м и , 
Б р а - з и л и я 
и қ т и - с од и ё т и -
н и н г бир бўлагига 
футбол- чилар ҳисса қўшишар 
экан. Яъни Бразилия футболчиларни 
« э к с п о р т » қилишдан яхшигина фойда 
кўради. Одатда, биз бразилия лик 15-20 нафар энг 
машҳур футболчини биламиз, холос. Билмайдиганлари-
миз эса... 

Бугун бразилиялик 1,5 мингдан ортиқ футболчи 
 дунёга сочилиб кетган. Уларнинг орасида трансфер баҳо-
си 10 ёки 20 миллион доллардан ошадиганлари  қанча? 
Мана, сизга пул, мана, сизга иқтисод.

Абдуқодир учун хурсанд бўлишимиз керак. Гарчи 
унинг трансферидан бизнинг «Бунёдкор» эмас, Франция-
нинг «Ланс» жамоаси катта миқдорда пул ишлаб олган 
бўлса-да, яқин келажакдаги истиқболли бекатлар учун 
эшиклар очилмоқда. Агар Абдуқодир Англияда зўр ўйнаб 
кетса, ўзбекистонлик футболчиларга қизиқиш, эътибор 
кучаяди. Ўзимиздаги маҳаллий мураббийлар иқтидорли 
ёшларни кашф этиб, уларни тарбиялаб борса, қарабсизки, 
ошиғимиз олчи бўлади. Бизда эса «баданида бор» истеъ-
додлар кўп.

ҲАЙРАТлАНАРлИ НАТИЖА
Абдуқодирнинг оламшумул ютуғидан барча ён қўш-

ниларимиз қатори қозоқ бовурларимиз ҳам жуда хурсанд 
бўлишмоқда. Улар бизни мақташ билан бирга, ўзларини 
ҳам танқид қилишмоқда. Улар «Европанинг энг номдор 
жамоаларидан бирига аслида, шу пайтгача  биздан ким-
дир ўтиши керак эди. Чунки 2002 йил ОФК таркибидан 
чиқиб, УЕФАга қўшилдик ва ўшандан бери Европадаги 
кучли жамоалар билан жаҳон ҳамда қитъа чемпионат-
ларига саралаш баҳсларида майдонга тушиб келяпмиз. 
Аммо натижа қани, футболчи қани?.. Ўзбекистон бизга 
қандай ишлашни ўргатяпти, улардан ўрганиш керак», 
дейишмоқда.

Маълумки, дунёга машҳур «transfermarkt.world» нашри 
футболчилар ҳамда терма жамоаларнинг умумий нархлари 
бўйича маълумотлар эълон қилиб боради. Куни кеча «тан-
дирдан узилган» маълумотлар билан танишиб чиқдим. 
Ҳисоблаб кўрсам, ҳайратланарли натижа! Бутун Марказий 
Осиё мамлакатлари (бешта давлат) терма жамоа ларининг 
умумий нархи 39 миллион еврога етмас экан. 

Битта Абдуқодирнинг ўзи (40 миллион евро + 10 мил-
лион евро бонус билан) бутун Марказий Осиё терма жа-
моалари ўйинчиларидан қиммат! Э, қойил!

БУлУТ ҚОплАГАНУ, 
ёМҒИР ёҒМАГАН

Ўзбек футболида шов-шувлар шамоли илгари ҳам 
кўтарилган...

2001 йил Илёс Зейтуллаев Италиянинг «Ювентус»и 
билан беш йиллик шартнома имзолади. У вақтлар ижти-
моий тармоқлар йўқ эди. Шу боис Илёс «утюк»да ҳам 
кўринмаган бўлса-да, аммо маҳаллада дув-дув гап бўлган 
эди.

Афсуски, ангренлик футболчи «Ювентус»нинг юл-
дузли таркибига ёриб киролмади. Уч-тўрт марта захира-
дан майдонга туширилди. Кейин захирага «михланди». 
Кейин «дублёр»га «бадарға қилинди»... Кейин Италия-
нинг ўртамиёна жамоаларига ўтиб, кўчиб юрди...

Хуллас, бугун Тошкентнинг «Бунёдкор» жамоаси-
га мураббийлик қилаётган Илёс Зейтуллаев Италияда, 
«Ювентус»да ном ва меҳр қозона олмади.

Умид қиламизки, Абдуқодир билан бундай бўлмайди. 
Чунки унинг маҳорати ва даражаси ҳақида ҳамма бир хил 
фикрда. Ҳамма тан оляпти, ҳамма эътироф этяпти.

Маълумотларга кўра, Абдуқодир Ҳусановга Европа-
даги кучли бешликка кирувчи чемпионат жамоаларидан 
таклифлар бўлган. Биргина АПЛ, яъни Англия премьер 
лигасидан 12 та жамоа Абдуқодирга қизиққан. Футбол 
тарихида бунақаси бўлмаган ҳали.

Ишқилиб, Европани лол қолдирган ўзбек ўғлонига 
кўз тегмасин!

ҚУТлУҒ БЎлСИН, 
ТАБАРРУК ҚИлСИН!

Абдуқодирга «Манчестер Сити»да 45-рақам берилди. 
Бу рақамнинг «юки» бор. 

 Худди шу рақамли футболка билан 2010 йили Марио 
Балотелли оммага таништирилади. Италиянинг «Ин-
тер»идан келиб, беш йиллик шартнома тузган моҳир ҳу-
жумчи «Манчестер Сити»да ўйнаб кетолмади. Аниқроғи, 
юлдузлик касалига чалинган Марионинг майдондаги 
ва майдондан ташқаридаги «ўйин»лари бош мураббий 
ҳамда жамоа раҳбарининг ҳиқилдоғига келди. Натижа 
нима бўлди? Марио Италияга қайтарилди, «Милан»га 
кузатилди... 

Футболда ўзининг ёрқин ўйинлари билан ўзига бе-
рилган рақамни бренд даражасига олиб чиққан ўйин-
чилар ҳам кўп. Масалан, Эрик Кантона. У «Манчестер 
Юнайтед»да 7-рақамни табаррук қилиб кетган. Ўшан-
дан бери бу рақам жамоада энг муносибларга берилади. 

Умид қиламизки, Абдуқодир юлдузлик касаллигини 
юқтирмайди ва Балотеллидан фарқли ўлароқ, 45-рақамни 
кучлилар талашадиган табаррук рақамга айлантиради.

Шу ўринда бир мулоҳаза: айрим «учар»лар ҳа-
литдан ҳунар кўрсатишяпти. Улар «Абдуқодир Ҳуса-
новнинг «Ман.Сити»даги илк голи», дея ижтимоий 
тармоқларда «лавҳа» тарқатишяпти. Биринчидан, Аб-
дуқодир ҳали фақат машғулотларда қатнашяпти, расмий 
ўйинда майдонга тушгани йўқ. Ўша узоқроқ ракурсдан 
олинган эски «лавҳа»даги гол – Мариога «тегишли». 
Рақам бир хил, яъни 45 бўлса-да, Абдуқодир билан Мари-
они ажратиш қийин эмас. «Просмотр» орқасидан қувиб, 
бундай қилиш яхшимас...

Сўзимиз сўнгида катта майдонга чиққан Абдуқодир 
Ҳусановга янада катта зафарлар тилаймиз. Унинг издош-
лари кўп бўлсин!

Машҳур қизиқчи, 
марҳум Ҳожибой То-
жибоев таъбири би-
лан айтганда, шу 
кунларда «утюк»-
дан ҳам Абдуқодир 
Ҳусанов кўриняпти. 
Магазинчи Ғайбулла 
ҳам, чойхонадаги 
чоллар ҳам у ҳақда 
гапиряпти.
Хорижлик футбол 
экспертлари ва му-
тахассислар томо-
нидан «танк» деб 
таърифланаётган ёш 
футболчимизнинг 
шиддатли фаолия-
 ти ва шов-шувли 
трансфери ҳақида 
мақола эълон қил-
маган нашрлардан 
бири, бизнинг га-
зета – «Ishonch» 
 қолди-ёв. Ҳай, биз 
ҳам, билганлари-
мизни баён қилиб 
қўяйлик.

ЕВРОПАНИ
ЛОЛ ҚОЛДИРГАН

ЎЗБЕК ЎҒЛОНИ

Алижон 
АБДУРАҲМОНОВ

«iSHONCH»

ЭълОНлАР
Янгийўл тумани Ер тузиш ва кўчмас мулк кадастри томонидан Янгийўл ту-

мани, «Ниёзбош» ҚФЙ. «Намуна» маҳалласи, Тез ариқ кўчаси, 143-уй учун Аб-
дуғаниева Рихсижан номига берилган кадастр ҳужжати йўқолгани сабабли бекор 
қилинади.

Хитой Халқ Республикаси томонидан 2016 йил 8 декабрда BAiERGANJiANG 
PAiZULA номига берилган E 85868592 рақамли фуқаролик паспорти Тошкент шаҳри ҳу-
дудида йўқотиб қўйилган. Топиб олган шахсдан +998996063335 рақамига мурожаат қи-
лиши сўралади.

1992 йил 8 декабрда Филиппова Мария Ивановна но-
мига берилган 05-01/178 рақамли мулк ҳуқуқини тас-
диқловчи давлат ордери йўқолгани сабабли бекор қили-
нади.

Айтганча, бугун АпЛ-
нинг навбатдаги  турида 
«Манчестер Сити» «Чел-
си»ни қабул қилади. Ўйин 
Тошкент вақти билан 
22:30 да бошланади. Агар 
ушбу ўйинда Абдуқодир 
майдонга тушса борми, 
ҳаммаси тушга ўхшайди. 
Бунақа «туш»ларнинг 
кўпини кўриб юрайлик... 


